Na Surat Juda

1Saon a Juda wi osay sanilun Jesu Cristu ya sunud Jaime. Annayan
surat-un chiayu losan wi inayakan Apudyus. A Apudyus wi Ama, ay-
ayaton chiayu ya fafantayan chiayu kon Jesu Cristu.

2Tluwaruwa chiayu, ta chogchog-an Apudyus na sayaawnan chiayu, ya
farfaruwonan somsomoyu, ya maaawwatanyun kinapigsan na ayatnan
chiayu.

Na Oy-oyyoon Na Akinsusuru
Rom 16:17-19; 1 Tim 1:3-11; 2 Tim 3:1-9; 2 Ped 2

3Susunud wi ay-ayatd, manurata kuman chiayu mipangkop ta
nasaraknifantau. Ngim siya kasapuran na manudtuchuwa an chiayu
ta ipapatiyuy tachoran na pinatitau wi sachin innadchon Apudyus
ta takuna, wi foon pti mafalin wi machog-an na sachi. 4Itudtuchu
na sachi tan annat na akinsusuru wi niyas-aslang an chiayu wi maid
usttt pammatichan Apudyus, ngim foon pt illasinyl chicha. Tan
farfaliwanchan katuttuwaan mipangkop ta manayaawan Apudyus ta
mamakawanana ta fasfasur na taku, wi ananchay uray nu farangnay
linurukun oy-oyyoon, foon pu nit machusata tan pakawanon chitau ko
kan Apudyus. Ad na osa ko, man-awichancha Jesu Cristu, wi os-osaani
Aputau, wi siya kon afusi surutontau. Ngim na takuy kakassachi, nar-us
niyug-is ta sin-arkawan wi machuchussacha.

5Uray nu inaagkammuyun mipangkop ta nanawa ta awi, asin-u
ipaspasmo an chiaylt manomsom-anyu. Isun na nangilayawan
Apudyus ta losani kana Israel wi namparpalikat ad Egipto, tan uray
sinaraknifana chicha ta sachi, intoynan uchum tan foon pu patiyoncha
siya. 6 Somsom-onyu kon chachi uchumi aangheles Apudyus, wi kapu
ta foon pli oognanchan fiyangchad langit ngim tinaynanchan ustuy
ikawcha, siyan imfarud Apudyus chicha ta mannaynayuni fafalluchan
wi fulingotan ingkana machauman na padchay kaog-ogyat wi makuisan
na losan. 7Somsom-onyu kon chachi takud Sodom ya Gomorra ya chachi
uchumi nampaliwos wi il-ili, tan na kinarawing na fasfasurcha, isun
akon kinarawing na fasur na chachi aangheles. Tan sillumawing na

